
Bhrigupanchakastotra

શ્રી ભૃગુપઞ્ચકસ્તોત્રમ્

દ્વિજેન્દ્રવંશતારકં સમસ્તદુઃખહારકં
દરિદ્રતાવિદારકં સ્વધર્મસેતુધારકમ્ ।
સદૈવ દેવનન્દિતં સમસ્ત શાસ્ત્રપણ્ડિતં
ભજામિ ભસ્મભૂષિતં સ્વભર્ગભાસિતં ભૃગુમ્॥ ૧॥
વિરાગરાગનિર્ઝરં નમામિ વૈ વિદામ્વરં
પરમ્પરારવિન્દરેણુષટ્પદં સિતામ્બારમ્ ।
સદૈવ સાધનાપરં સમાધિનિષ્ઠભૂસુરં
ભજામિ ભસ્મભૂષિતં સ્વભર્ગભાસિતં ભૃગુમ્॥ ૨॥
સનાતનં ચ શાશ્વતં સમષ્ટિસૌખ્યસર્જકં
સમુન્નતં સુમાનસં શિવાદિસઙ્ગસાધકમ્  ।
સમર્ધકં સમર્પિતં   સદૈવ શાન્તિશોધકં
નમામિ ભસ્મભૂષિતં સ્વભર્ગભાસિતં ભૃગુમ્॥ ૩॥
પઠામિ ભાર્ગવોત્તમં લિખામિ તં ભૃગું વિભુ
ભજામિ તં મહાગુરું સ્પૃશામિ તં મહાપ્રભુમ્ ।
સ્મરામિ તં મહામુનિં  વદામિ તં સ્વયમ્ભુવં
નમામિ ભસ્મભૂષિતં સ્વભર્ગભાસિતં ભૃગુમ્॥ ૪॥
અબોધતાં વિનાશિતું દરિદ્રતાં વિદારિતું
પ્રબોધતાં પ્રવાહિતુ સુમેધતાં સુસાધિતુમ્ ।
વિકાસવીથિ ભાસિતું ભજામિ વૈ ભૃગું શિવં
નમામિ ભસ્મભૂષિતં સ્વભર્ગભાસિતં ભૃગુમ્॥ ૫॥

॥ ઇતિ શ્રી ભૃગુપઞ્ચકસ્તોત્રમ્॥
–કવિ સમર્થ શ્રી

